
Пункт 9 статьи 50 Закона о выборах предусматривает вплоть до  уголовной 
ответственности за нарушение тайны голосования , поскольку соблюдение тайны 
голосования не только право , но и обязанность участников избирательного процесса. В 
случаях несоблюдения данного принципа влечет признание недействительным 
избирательного бюллетеня, содержание которого, в итоге, становится известным широкому 
кругу лиц.  

Нарушение тайны голосования позволяет тем самым контролировать волеизъявление 
голосующих избирателей, давая тем самым огласку волеизъявления конкретного 
гражданина, путем создания соответствующих условий, при которых возможно 
установление результатов голосования помимо воли избирателя. 

Адамның жеке өміріне қол сұғылмауы, өзінің және отбасының құпиясы болуы, ар-
намысы мен абыройлы атының қорғалуы Қазақстан Республикасында адам мен азаматтың 
конституциялық-құқықтық мәртебесінің айқындаушы факторлары болып табылады. Әрбір 
адамның жеке өміріне қол сұғылмау құқығын қамтамасыз ету мәселелері және абройы мен 
қадір-қасиетін қорғау әрқашан да өзекті тақырыптардың бірі болып қала беретіні өмір 
шындығы. 

 Соған сәйкес, адамның жеке өміріне қол сұғылмау құқығын қамтамасыз ету мәселелері 
және абройы мен қадір-қасиетін қорғау саласындағы ұлттық заңнамалар нормаларын 
Азаматтық және саяси құқықтар туралы халықаралық Пактінің стандарттарына 
сәйкестендіру жөніндегі іс-қимылдары кез-келген елдің жиі талқыланатын мәселелері болып 
табылады[1]. 

Олардың басты мақсаттары осы салаға қатысты жеке адамға жала жабу мен оның 
намысын қорлауды криминалсыздандыруға қол жеткізуді көздейді. Осыған байланысты 
жекелеген елдердің заңнамалары диффамация үшін қылмыстық жазалауды көздейді. 
Латынша «Диффамация» термині – «diffamatio», «fama» - «атақ, абырой» деген сөзінен 
шыққандығын білдіреді. Одан ағылшынның «defama» сөзі жасалған, мағнасы «жамандау» 
дегенді білдіреді. Қазіргі кезде «диффамация» термині осы қалпында ағылшын-американ 
және роман-герман құқықтары  елдерінің көпшілігінде жала жабуды немесе оның түрлерін 
білдіру арқылы сақталып келе жатқанын көруге болады[2]. 

Мысалы, «Диффамация» термині британ заңнамасында (laibel) жазбаша жала жабу, 
яғни  баспасөзге шыққан жала, (slander) ауызша айтылған деп бөліп қарастырады. Соған 
сәйкес, Ұлыбританияда заңнамалық тұрғыдан Жала туралы қылмыстық акт (Criminal Libel 
Act 1819)[3] және Диффамация туралы акт (Diffamation Act 1996) [4] өмірге келгенін айта 
аламыз. Актлерге сәйкес, жала егер де құдайға тіл тигізетін, бүлдіретін немесе бүлікке айдап 
салатын, сондай-ақ әдепсіз болса қылмыстық заңнама ережесіне кіреді. Теорияға сәйкес, бұл 
елдегі бір басылым әкімшілік те, қылмыстық та сот ісіне ұшырауы, баспагердің түрмеге 
қамалып, келтірілген зияны үшін көлемді айыппұл төлеуіне мәжбүрленуі мүмкін десе, 
Америка Құрама Штаты бұқаралық ақпарат құралдарндағы диффамацияны құқықтық реттеу 
тәжірибесі мүлдем басқаша көрініс берген. Америкалық заңнамада диффамация үшін 
қылмыстық жауапкершілік көзделмеген. Онда ұлттық бұқаралық ақпарат құралдарының 

ақпаратқа қол жеткізу және таратуда конституциялық құқықтарының қорғалуына негізгі 
басымдық беріледі. Америкалық диффамациялық құқыққа тән ерекшелік орын алған 
диффамациялық фактіні дәлелдеуді әрқашан талапкердің өзіне жүктейтіндігінде, ол таққан 
кінәнің бар екендігін өзі дәлелдеуге тиіс.  Бұл жағдайда «кінәлілік салмағы» талапкердің 
мемлекеттік лауазымды адам, жай жеке адам немесе белгілі қоғам қайраткері екендігіне 
байланысты айқындалады. Бұған қоса америкалық құқықта «диффамациялық 
артықшылықтар» деп аталатын қағидалар бар. Осыған байланысты, баспасөздегі шындыққа 
қайшы хабарламалар сот ісін жүргізу немесе заңнамалық процесс барысында диффамация 
үшін жауапкершіліктен босатылады. Бұл жағдайда бұқаралық ақпарат құралдарының мұндай 
ресми процестерді жариялау конституциялық құқығы халықты ол туралы барынша мол 
ақпараттандыра отырып, қорғау мақсатын көздеу болып танылатындығымен ерекшеленеді. 
Америка Құрама Штаттарының жекелеген штаттарында «агенттік артықшылық» қағидаты 
жүреді, ол ақпараттық агенттіктер даярлаған материалдарды жариялайтын бұқаралық 
ақпарат құралдарын жала үшін жауапкершіліктен қорғаштайды. Америкалық құқық 
«диффамацияны» алдын ала жалған, атақ абыройын төгетін, басқалардың да кіналауына 
итермелейтін немесе бизнесіне нұқсан келтіретін пікір ретінде таниды[5]. 

Бұл жағдайда диффамация жазбаша түрде жарияланса «пасквил», ал ауызша айтылса 
«жала» деп қабылданған. Диффамация туралы іс бойынша сотқа жүгіну үшін қуынудың 
ескіру мерзімі орташа есеппен бұқаралық ақпарат құралдарында жағымсыз материал 
жарияланған сәттен бастап бір жыл мерзімді құрайды.  

Сондай-ақ штаттардың көпшілігінде талап қоюшының бұқаралық ақпарат құралдарына 
ақпараттың жалғандығын ашып көрсету үшін оның жарияланған күнінен бастап отыз күн 
ішінде жазбаша талаппен жүгінуіне мүмкіндік беретін «теріске шығару туралы» заңы бар. 
Ал, Канаданың қылмыстық заңнамасы «Біле тұра жалған, беделді түсіретін ақпаратты 
жариялаған әрбір адам қылмыс жасады деп танылып, бес жылға дейінге мерзімге түрмеге 
қамау түріндегі жазалауға жатады» (300-бабы).  

Канаданың қылмыстық кодексінің 301-бабына сәйкес: «Тұлғаны қаралайтын, беделін 
түсіретін ақпарат жариялаған әрбір адам қылмыс жасады деп танылып, екі жылға дейінгі 
мерзімге түрмеге қамау түріндегі жазалауға жатады», делінген[6]. 

Италия Республикасында да бұқаралық ақпарат құралдарындағы диффамация үшін 
жауапкершілік қылмыстық заңнамамен реттеледі. Онда, жала жабу және атақ абыройына 
нұқсан келтіргені үшін алты айдан үш жылға дейін бас бостандығынан айырумен немесе 
айыппұл төлеумен жазалау көзделген[7]. Испания заңнамасына сәйкес диффамация мәселесі, 
яғни жала жабу – жала жабушы адамның таратылатын ақпараттың жалған екенін біле тұра 
қасақана таратқан әрекеті қылмыстық әрекет деп танылады.  

Испания қылмыстық кодексінің 210-бабына сәйкес, көпшілік алдында қорлау да 
қылмыс ретінде танылған. Көпшілік алдында жала жабу орын алса, айыпты екі айдан алты 
айға дейінгі мерзімге бас бостандығынан айырумен не ақшалай айыппұлмен жазалау 
көзделген[8]. 

Диффамация мәселесіне Польша мемлекеті де ерекше көңіл бөледі. Польша 
Республикасының қылмыстық заңнамасы бұқаралық ақпарат құралдарын пайдалана отырып 
жасалған жала жабу немесе намысын қорлағаны үшін айыппұл не екі жылға дейін бас 
бостандығынан айыру түріндегі жазалауды көздейді. Сол сияқты лауазымды адамды 
қызметтік міндеттерін орындап жатқан кезінде, не қызметіне байланысты көпшілік алдында 
намысын қорлағаны, сондай-ақ елдің конституциялық органын қорлағаны немесе намысын 
кемсіткені үшін де жаза көзделген.  

Мәселен, Польша Республикасының Президентін көпшілік алдында қорлағаны үшін үш 
жылға дейінгі мерзімге бас бостандығынан ауыруға жазаланады. Сондай ақ басқа адамның 
діни сезімдерін қорлау, діни қастерлі заттарды не діни ғұрыптарды көпшілікпен орындауға 
арналған орынды көпшілік алдында қорлау қылмыс ретінде бағаланып, жазалауға 
жатқызылған. Бұл елдік басты ерекшелігі адамдарды немесе адамдар топтарын олардың 
ұлтына, нәсіліне, дініне байланысты немесе атеистік көзқарастарына байланысты көпшілік 

алдында қорлағаны үшін неғұрлым қатаң жауапкершілік қарастырылған. Польша 
қылмыстық заңының 212-бабына сәйкес жай жала жабу бостандығын шектеумен не бір 
жылға дейін бас бостандығынан айырумен жазаланады[9]. 

Француз қылмыстық заңнамасы белгіленген жағдайларда диффамация үшін 
қылмыстық жауапкершілікке көпшілік алдындағы және көпшілік алдындағы емес 
диффамация жасағаны әрі нәсілдік немесе кемсітушілік сипаттағы намысын қорлағаны үшін 
жеке тұлғалар да, заңды тұлғалар да тартылуымен ерекшеленеді.  

Негізінен Францияда диффамация фактісінің шынайылығы баспасөз бостандығы 
туралы заңнамаға сәйкес анықталады. Француз юриспруденциясы диффамация ретінде жеке 
адамдардың ар-намысы мен қадір-қасиетіне тиетін айыптаулар мен шындыққа жатпайтын 
пікірлерді таниды. Көпшілік алдында емес намысын қорлау, егер оны арандату мақсатында 
жасалса қылмыс деп танылуы мүмкін. Сол сияқты, жалған сөз тасығаны үшін де қылмыстық 
жауапкершілік белгіленген[10]. 

Қазақстан Республикасы Конституциясының 17-бабына сәйкес, «адамның қадір-
қасиетіне қол сұғуға болмайды», десе 18-бабында «...ар-намысы мен абройлы атының 
қорғалуына құқығы бар», деп тұжырымдалған[11]. 

Қазақстан Республикасында Конституцияға сәйкес  адам құқықтары мен 
бостандықтары танылады және оларға кепілдік беріледі. Адамның конституциялық 
құқықтарының ішінде адамның ар-намысы мен қадір-қасиеті аса маңызды құндылық болып 
саналады. Бұл жерде адамның қадір-қасиеті дегеніміз – адамның өзінің сипатын, қабілетін, 
өмір-танымын, қоғамдық маңыздылығын іштей бағалауы.  

Бұл кез келген жағдайда өзінің адам екенін естен шығармау деген сөз. Ал, ар-намыс 
дегеніміз – адамға өнегелік тұрғыдан берілетін қоғамдық баға, адамның азамат, қоғам мүшесі 
ретіндегі рухани және әлеуметтік өлшемі. Екі өнегелік санат – қадір-қасиет пен ар-намыс 
адам мен қоғам арасындағы белгілі бір әлеуметтік қатынастарды көрсетеді, онда қоғамдық 
маңызы бар және ол қоғамдық қатынас қылмыстық заңнамамен қорғалатын маңызды 
объектілер болып табылады. Қазақстандық қылмыстық заңнама адамның ар-намысы мен 
қадір-қасиетіне қол сұғатын қылмыстардың екі түрін (жала жабу және қорлауды) 
қарастырады.  

Қазақстан Республикасының Қылмыстық кодексінің 130-бабына сәйкес, жала жабу, 
яғни басқа адамның абыройы мен қадір-қасиетіне нұқсан келтіретін немесе оның беделін 
түсіретін көрнеу жалған мәліметтер таратудан тұрады. Мұндай жағдайда, бір мың айлық 
есептік көрсеткішке дейінгі мөлшерде айыппұл салуға не сол мөлшерде түзеу жұмыстарына 
не бір жылға дейінгі мерзімге бас бостандығын шектеуге не сол мерзімге бас бостандығынан 
айыруға жазалау көзделсе, көпшілік алдында немесе бұқаралық ақпарат құралдарын немесе 
телекоммуникациялар желілерін пайдалана отырып жасалған дәл сондай әрекеттер үшін екі 
мың айлық есептік көрсеткішке дейінгі мөлшерде айыппұл салуға не сол мөлшерде түзеу 
жұмыстарына не екі жылға дейінгі мерзімге бас бостандығын шектеуге не сол мерзімге бас 
бостандығынан айыруға жазалау қарастырылған.  

Осы баптың үшінші бөлігіне сәйкес, адамды сыбайлас жемқорлық, ауыр немесе аса 
ауыр қылмыс жасады деп айыптаумен ұласқан, сол сияқты ауыр зардапқа әкеп соққан дәл 
сондай жала жабу іс-әрекеттері орын алса,  үш мың айлық есептік көрсеткішке дейінгі 
мөлшерде айыппұл салуға не сол мөлшерде түзеу жұмыстарына не үш жылға дейінгі 
мерзімге бас бостандығын шектеуге не сол мерзімге бас бостандығынан айыруға жазаланады 
деп көрсетілген. Ал, қылмыстық кодекстің 131-бабына сәйкес, қорлау, яғни басқа адамның 
абройы мен қадір-қасиетін әдепсіз түрде кемсіткені үшін – бір жүз айлық есептік 
көрсеткішке дейінгі мөлшерде айыппұл салуға не сол мөлшерде түзеу жұмыстарына не бір 
жүз жиырма сағатқа дейінгі мерзімге қоғамдық жұмыстарға тартуға жазаланады десе, 
аталған баптың екінші бөлігі бойынша көпшілік алдында немесе бұқаралық ақпарат 
құралдарын немесе телекоммуникациялар желілерін пайдалана отырып жасалған дәл сондай 
іс әрекеттер үшін – екі жүз айлық есептік көрсеткішке дейінгі мөлшерде айыппұл салуға не 

сол мөлшерде түзеу жұмыстарына не бір жүз сексен сағатқа дейінгі мерзімге қоғамдық 
жұмыстарға тартуға жазаланады делінген[12]. 

Қорытынды. Жала жабу немесе қорлау арқылы нұқсан келтірілетін мұндай маңызды 
қоғамдық қатынастарға қасақана қылмыстық жолмен қол сұғу әрекеттерін диффамация 
тұрғысынан бағалап, қылмыстық жаза мөлшерін белгілеуін қайта қарастырып, әлі де 
жетілдіруді қажет ететіндігін ескеруіміз қажет сияқты.  

Себебі, құқықтық мәдениетті қалыптастыруда, адам мен азаматтың конституциялық 
құқықтары, соның ішінде  адамның ар-намысы мен қадір-қасиеті мәселелерін қорғауда 
конституциялық  тұрғыдан белгіленген кепілдіктердің әлі де сын көтермей отырғаны 
байқалуда. Олай дейтініміз адамның жеке басының қоғамдағы жағдайы – мемлекеттің даму 
деңгейін білдіретін көрсеткіш.  

Сондықтан,  ар-намысы пен қадір-қасиет мәселесіне қатысты қоғамдық қатынастарды 
криминализациялауда, әсіресе цифрлық кеңістіктегі орын алып жататын өкінішті 
жағдайларға ерекше мән беріп, қоғамда құқықтық жауапкершілікті сезінетіндей, құқықтық 
сана қалыптастыра отырып, құқықтық мәдениетті орнату бүгінгі таңдағы өзекті мәселе 
болып отырғандығын мойындауымыз қажет. Сонда ғана диффамацияның алдын алу, 
болдырмау, жолын кесу өз нәтижесін берері сөзсіз. 

